
Nd. 116. Wefndarálit

um frumvarp til laga um breyting á lögum um aðra skipun á æðstu umboðs- 
stjórn íslands frá 3. okt. 1903.

Nefndarmenn eru allir á eitt mál sáttir um það, að ráðherra eigi engin 
eftirlaun að fá. Raunar býst hún við að svo verði fyrirmælt i stjórnarskrár- 
breytingum þeim, er telja má vist að samþyktar verði á þessu þingi, en hún 
leggur þó til að þetta frumv. nái fram að ganga. Vel geta orðið fleiri en ein 
ráðherraskifti áður en stjórnarskrárbreytingin kemst á, og er þá rétt að draga 
svo mikið úr þessum eftirlauna austri til fráfarinna ráðherra, sem verða má, 
án þess að menn telji það brot á stjórnarskrá þeirri sem vér eigum nú við að 
búa, eða gabb gert að fyrirmælum hennar. Þessvegna leggur nefndin til að 
samþyktar verði breytingartillögur á þingskjali 69, svo að launin verði eigi 
hærri en 1000 krónur á ári, en maðurinn njóti þeirra ævilangt, af því að hitt 
má eigi samrýmast stjórnarskránni.

Frumvarpið gerir ekki grein fyrir þvi, hversu með skal fara, ef ráð- 
herra hefir áður verið embættismaður og á þaðan rétt til hærri eftirlauna, en 
frumvarpið ákveður ráðherra til handa. En flutningsmenn höfðu þó ekki ætl- 
ast til að ráðherra misti néins í af þeim réttindum, sem hann ætti eftir öðr- 
um lögum en þessum. Því að þá mundi embættismaður eigi fást til þess að 
taka að sér starfann, hversu fæi' sem hann væri til þess og hversu vinsæll sem 
hann væri. Til að bæta úr þessu leggur nefndin til að bætt sé aftan við fyrstu 
grein með áorðinni breytingu:

Nú á ráðherra rétt til hærri eftirlauna, en hér er mælt, fyrir þjónustu 
i öðru embætti, er hann hefir áður gegnt, og skal hann þá njóta þeirra eftir- 
launa einna.

Sá hængur er á þessu, að það gæti valdið þvi að embættismaður kæm-



ist fyr á eftirlaun en þörf væri. Nefndin gerir þó eigi mikið úr þvi fyrir þá 
sök, að væntanlega verða eigi tleiri en einn eða tveir ráðherrar, sem taka 
eftirlaun eftir þessum lögum.

